
Esta contribución pretende expor, cunha ollada estranxeira e dende unha pers-
pectiva comparatista, unha análise da información, promoción e crítica teatral
na Galicia do século XXI e da súa recepción e lexitimación na sociedade. 

Baseando o traballo na dobre premisa de que o sistema teatral galego ten sin-
gularidades sociais e culturais con respecto ás outras comunidades escénicas espa-
ñolas, e que a revolución tecnolóxica da era Internet, en particular das redes
sociais, modificou estruturalmente a lóxica da mediación, o noso obxectivo é pre-
sentar un estado da cuestión na actualidade. 

Despois de ofrecer unha visión panorámica das iniciativas, queremos estudar
a mediación no caso particular da Mostra Internacional de Teatro de Ribadavia
para formular posibles liñas de desenvolvemento futuro aplicables ao conxunto
teatral galego. 

DESDE QUE POSICIÓN FALO E QUE PODO E NON PODO ANALIZAR?

A miña reflexión vai ser necesariamente limitada e incompleta e, á vez, vou
intentar manter unha perspectiva obxectivadora ou panorámica, por 3 razóns:

1) Non son galego e non vivo en Galicia. Son francés, nacido en Francia e
teatralmente formado alí. Son investigador da Universidade de Toulouse (Fran-
cia), membro dun grupo de investigación, LLA-CREATIS, especializado nas
prácticas artísticas contemporáneas e con outras compañeiras traballamos sobre
as artes escénicas da España contemporánea; no meu caso, desde o ano 2004,
cunha tese sobre o teatro catalán e unha serie de artigos e comunicacións prin-
cipalmente sobre a produción no territorio dese ámbito lingüístico e, tamén, nas
áreas vasca e galega. 

Vou ver a praxe comunicativa sobre o teatro galego desde estes ollos dobre-
mente singulares, afrancesados e catalanizados.

2) Comecei a descubrir o teatro galego no 2007, e, desde aquel ano, veño estu-
dando a creación escénica en Galicia, en particular a programación galega nas edi-
cións da Mostra Internacional de Teatro de Ribadavia. Aínda que acadei unha serie
de coñecementos sobre o tema, non pretendo ser tan especialista do tema coma os
membros da comunidade teatral galega que sodes. O meu estudo, cuxo formato
limitado non permite unha visión totalizadora, será sen dúbida incompleto e, ante

todo, quero presentar desculpas por, eventualmente, esquecer, sen querelo, nomes
e iniciativas. Neste aspecto tamén quero resaltar que esta contribución cunha olla-
da estranxeira non pode entrar na dimensión dos esforzos individuais e/ou colec-
tivos que representa esa tarefa de información, promoción e crítica teatral. Sei,
supoño e podo imaxinar, a angueira diaria e semanal que, por se fose pouco, pode
ser, en parte ou totalmente, non remunerada. Non vou entrar directamente nesta
dimensión económica, que, porén, cómpre ter sempre en mente na hora de con-
templar as liñas de desenvolvemento.

3) Non son especialista da socioloxía dos medios de comunicación sobre o
teatro, pero é obvio constatar, seguindo as reflexións, por exemplo, de Manuel
Castells, os profundos cambios estruturais da capacidade de información, promo-
ción e crítica sobre o teatro na era dixital, que ensancha o campo ata agora for-
mado pola radio, a prensa de papel e a televisión. Non soamente polo feito de
xerar novos soportes de comunicación máis fáciles de acceso ao público se non
tamén por independizarse, en certa medida, da subordinación obrigatoria aos
organismos de poder mediáticos, dando a oportunidade a calquera de crear
unha bitácora e darlle promoción polas redes sociais, ou, máis directamente, de
comentar obras desde as redes sociais. 

UN BOSQUEXO DE VISIÓN PANORÁMICA DAS INICIATIVAS DE
INFORMACIÓN, PROMOCIÓN E CRÍTICA TEATRAL EN GALICIA NA
ACTUALIDADE

a) Área galega 

* Erregueté
Erregueté | Revista Galega de Teatro, que existe dende 1983, dirixida ata 2016
polo seu fundador, Antón Lamapereira, e despois por Vanesa Sotelo ata 20201,
é actualmente a única publicación periódica que ten como obxecto exclusivo o
teatro galego. Preséntase deste xeito: 

1 Pouco despois da celebración do Congreso no que presentou este texto, Vanesa Sotelo foi substituída na
dirección por Alfonso Becerra de Becerreá, con Ana Abad de Larriva na subdirección e Pedro Pablo
Riobó na secretaría.

A liña editorial da Erregueté | Revista Galega de Teatro sempre estivo marcada pola inde-

pendencia, a honestidade e o rigor informativo e o seu obxecto preferente é o teatro galego,

aínda que sen prescindir dunha insaciable curiosidade por calquera aspecto de interese rela-

cionado co teatro en xeral. A Erregueté | Revista Galega de Teatro conxuga información,

creación, divulgación e estudo. Así, publica críticas, reportaxes, crónica de festivais, recen-

sións de libros, ensaios sobre un determinado aspecto relacionado coa arte dramática…

* Información e promoción noutros medios de comunicación: 
– Prensa escrita de carácter xeral: Praza Pública (coa sección “O GALIÑEI-

RO”), Nós Diario…
– Prensa cultural ou especializada como as revistas Tempos Novos ou Grial
– Radio, co Diario Cultural na Radio Galega
– Televisión, co programa Zigzag da Televisión de Galicia 
– Directamente a través das redes sociais, práctica en que o crítico Afonso

Becerra é, con toda certeza, moi activo (en Twitter / Instagram)
En paralelo a estas formas máis tradicionais da I-P-C, tamén é necesario

resaltar as accións de difusión de estruturas e asociacións do mundo profesional
do teatro o das institucións que o apoia, entre as cales o propio organismo que
organiza este congreso... e tamén a Consellaría de Cultura da Xunta de Galicia,
as editoriais que publican obras de/ou sobre teatro, Escena Galega –en particu-
lar coa feira GALICIA ESCENA PRO– e a Asociación de Actores e Actrices de
Galicia, que organiza os Premios María Casares (unha necesaria lexitimación
simbólica da comunidade teatral para dentro e tamén para as estruturas de
poder e a sociedade galegas).

Ademais destas accións, cómpre destacar as iniciativas individuais que as
redes sociais multiplicaron: páxinas web de compañías ou actores, plataformas
para publicar vídeos de promoción (propias ou a través de YouTube), contas nas
redes sociais (aquí o exemplo da conta da actriz Cris Iglesias que Twitter rela-
ciona coas contas doutros membros da comunidade teatral. 

Neste rápido bosquexo demostra certa coherencia e cohesión, á vez que
diversidade e dinamismo da información, promoción e crítica do teatro. A pre-
gunta é, recuperando parte do título dun artigo da investigadora da Universitat
de València, Mª Teresa Logroño Tormo, como se poden medir as “influencias y
prescriptores del consumo teatral”, ou sexa o “efecto de las críticas teatrales y

otras instancias de prescripción en los hábitos de asistencia al teatro”. É un
campo de investigación que merecería ser analizado no ámbito galego (e que as
salas de teatro necesitarían).

b) A nivel español

Mais, alén dos medios clásicos sobre os cales vou falar despois, coido que a infor-
mación, promoción e crítica da produción escénica galega ten a súa presenza
máis cuantitativamente importante, e máis popular, na comunidade teatral espa-
ñola actual en dúas páxinas web: a sección de Afonso Becerra na revista Artez, e a
bitácora de crítica “Butaca en anfiteatro”, de Hugo Álvarez Domínguez. A regu-
laridade, a calidade, e o recoñecemento entre o público destas valoracións expli-
can o interese desta “ollada estranxeira” sobre estas dúas propostas. 

Tamén existen outras vías: a prensa xeral (aquí o exemplo do diario estatal El
País ou do diario catalán El Punt Avui) e accións de promoción para-institu-
cional como é o caso do Camiño Escena Norte, que é un proxecto promovido
polas asociacións Escena Galega, EscenAsturias, Acepae (Cantabria) e Eskena
(Vasca), artellando ao redor dun novo itinerario de intercambio cultural, que
toma o itinerario histórico do Camiño de Santiago do Norte como referencia,
para unha intensa programación escénica, expandida ademais nos campos das
sinerxías sectoriais, a mediación co público ou a reflexión. 

A presenza en revistas máis especializadas como ADE Teatro ou a revista de
carácter máis académico Galán é, como no caso presentado xusto antes, máis
irregular, malia as iniciativas da comunidade teatral galega. Verifícase, por des-
graza, certa invisibilidade no sistema mediático do teatro catalán, o que é o refle-
xo da débil programación galega neste ámbito. 

c) A nivel internacional

Constátase unha visibilidade aínda tímida da información, promoción e crítica
das artes escénicas galegas. No caso portugués non atopei unha cobertura
mediática potente máis alén da que se interesa sobre os proxectos transfrontei-
rizos como no caso do programa Nós - território (es)cénico Portugal/Galicia,
protocolo cultural entre varias institucións de ensinanza e teatros de Porto, Lis-
boa, Vigo e Santiago de Compostela. 

No caso francés, que domino máis, pódese mencionar a programación, por
dúas salas de teatro, de creacións de Voadora, da puntual presenza galega en fes-
tivais parisienses (Don Quichotte o Chantiers d’Europe) e das accións do meu
grupo de investigación ao redor do teatro galego coa publicación dunha tradu-
ción dunha obra de Cunqueiro, a organización, no ano 2011, dun congreso
sobre teatro galego e a publicación dun libro na editorial Lansman. 

No ámbito da tradución, existen tres obras do teatro galego actual traducidas
ao francés: Raclette de Santiago Cortegoso, Voaxa e Carmín de Esther F. Carro-
deguas e Poesía (materiais para montar unha escena de cama) de Roi Vidal.

Actualmente, no mundo dos académicos teatrais, somos dous os que amosa-
mos un especial interese no teatro galego: a catedrática Emmanuelle Garnier,
tamén da miña universidade, e mais eu. Formamos parte, ademais, do progra-
ma internacional PERFORMA dirixido por Anxo Abuín da Universidade de
Santiago de Compostela que brinda a oportunidade a especialistas estranxeiros
das artes escénicas de coñeceren e analizaren producións galegas.

Aproveito este congreso para anunciar que, en colaboración con colegas dou-
tras universidades francesa especialistas tamén do ámbito galego (noutros aspec-
tos diferentes do teatro), estamos lanzando unhas xornadas de estudos sobre cul-
tura galega para 2023, con publicacións posteriores. 

A MEDIACIÓN NO CASO PARTICULAR DA MOSTRA INTERNACIO-
NAL DE TEATRO DE RIBADAVIA

Baixo a dirección de Roberto Pascual Rodríguez, a Mostra Internacional de Tea-
tro de Ribadavia consolidou, na súa presenza mediática, os tres niveis mencio-
nados no apartado anterior: neste sentido paréceme importante salientar as ini-
ciativas do propio director para coñecer directamente os periodistas dos medios
de área estatal como o programa La sala de RNE ou o suplemento cultural do
diario El Mundo o El País. Se non me equivoco, é a única acción colectiva tea-
tral galega que ten esa visibilidade constante. 

Por se fose pouco, organiza unha serie de accións para axudar o público a
saber entender todas as capas dunha obra de teatro, acción que funciona duran-
te o festival, de forma presencial e tamén a distancia grazas ás novas tecnoloxías.

Na continuación desta necesaria escola do espectador (recuperando a fórmula de
Anne Ubersfeld), puxo en marcha, nesta derradeira edición, unha iniciativa moi
interesante: “A miña primeira MIT” para público adolescente. Trátase dunha
aposta clara por ampliar e contar co público como protagonista, especialmente
coa creatividade e a participación das e dos adolescentes. O proxecto, que é un
concurso, naceu coa intención de fomentar a participación da xuventude nos
ámbitos cultural e periodístico. 

POSIBLES LIÑAS DE DESENVOLVEMENTO FUTURO APLICABLES
AO CONXUNTO TEATRAL GALEGO

Velaquí dúas ideas para aumentar a visibilidade fóra de Galicia:
– A escena galega agora mesmo ten catro referentes coñecidos e valorados
fora de Galicia: Chévere, Matarile, Voadora e A panadaría. Tamén hai figu-
ras do sistema escénico galego que alcanzaron certa fama a nivel audiovisual
ou escénico fóra de Galicia. Sería interesante propoñer unha acción conxun-
ta de promoción do conxunto da diversidade escénica galega a partir desas
figuras de mediación
– Pensar accións de monografías fóra de Galicia en distintos medios (cf. cla-
sificación no punto 1).




